
Općinsko vijeće na sjednici održanoj dana _______2015. godine rješavajući u 
predmetu utvrđivanja javnog interesa  za izmještanje postojećeg SN 10 (20) kV dalekovoda 
STS 10 (20) kV/0,4 kV Stupe (1864) – STS 10 (20)kV/0,4 kV Gabela (1910), a po zahtjevu 
JP “Elektroprivreda” BiH d.d. Sarajevo Podružnica “Elektrodistribucija” Sarajevo, na osnovu 
člana 14. Zakona o eksproprijaciji (“Sl. novine FBiH”, br. 70/07, 36/10, 25/12) i člana 200. 
Zakona o upravnom postupku (“Sl. novine FBiH” br. 2/98, 48/99), člana 55. Statuta općine 
Ilijaš – prečišćeni tekst (“Službene novine Kantona Sarajevo”, br. 20/09), člana 99. 
Poslovnika o radu Općinskog vijeća Ilijaš i Odluke o izmjeni Poslovnika (“Službene novine 
Kantona Sarajevo”, br . 2/10, 18/15), donosi

    R J E Š E NJ E

             I Utvrđuje se da je od javnog interesa izmještanje postojećeg SN 10 (20) kV 
dalekovoda STS 10 (20) kV/0,4 kV Stupe (1864) – STS 10 (20)kV/0,4 kV Gabela (1910),  i 
da se u tu svrhu može pristupiti nepotpunoj eksproprijaciji zemljišta odnosno ustanovljenju 
prava služnosti radi postavljanja betonskih stubova i to na dijelu  zemljišta oznaćenog kao:

− k.č.br. 814/15 po kulturi njiva u površini od 1 m2 upisana u zk.ul.br. 659 K.O. 
SP_Srednje sa upisanim vlasništvom u zemljišnim knjigama u korist Đogo rođ. 
Filipović Jelka sa dijelom ½ i dr., 

− k.č.br. 905 po kulturi put u površini od 3 m2 upisana u zk.ul.br. 658 K.O. 
SP_Srednje sa upisanim vlasništvom u zemljišnim knjigama u korist državne 
svojine, 

− k.č.br. 388 po kulturi rijeka Ljubina u površini od 4 m2 upisana u zk.ul.br. 759 
K.O. SP_Srednje upisana u Iskaz I javno dobro.

      II Korisnik nepotpune eksproprijacije za izgradnju objekta iz tačke I ovog rješenja je 
JP “Elektroprivreda” BiH  d.d. Sarajevo – Podružnica “Elektrodistribucija” Sarajevo.

                                            O b r a z l o ž e nj e

JP “Elektroprivreda” BiH d.d. Sarajevo – Podružnica “Elektrodistribucija” Sarajevo 
obratilo se putem Službe za imovinsko pravne poslove, geodetske poslove i katastar 
Općinskom Vijeću sa prijedlogom da se utvrdi javni interes za izmještanje postojećeg SN 
10 (20) kV dalekovoda STS 10 (20) kV/0,4 kV Stupe (1864) – STS 10 (20)kV/0,4 kV Gabela 
(1910),   te da se može pristupiti nepotpunoj  eksproprijaciji zemljišta navedenog u 
dispozitivu ovog rješenja.

Uz zahtjev je priložen:
- Kopija katastarskog plana 
- Zemljišno knjižni izvadaka K.O. SP_Srednje
- Rješenje Službe za prostorno uređenje i stambeno komunalne poslove br. 05/1-

23-1238/15 od 23.07.2015. godine kojim je data urbanistička saglasnost JP 
Elektroprivreda BiH d.d. Sarajevo, Podružnica Elektrodistribucija Sarajevo, kao 
investitoru za postojeće izmještanje

- Elaborat katastarske obrade trase za izmještanje postojećeg dalekovodnog 
voda.

U konkretnom slučaju radi se o  izmještanju postojećeg SN 10 (20) kV dalekovoda 
STS 10 (20) kV/0,4 kV Stupe (1864) – STS 10 (20)kV/0,4 kV Gabela (1910), u cilju 
kvalitetnijeg napajanja električnom energijom lokaliteta Ljubine.

Razmatrajući prijedlog Općinsko vijeće je utvrdilo da je od javnog interesa 
izmještanju postojećeg SN 10 (20) kV dalekovoda STS 10 (20) kV/0,4 kV Stupe (1864) – 
STS 10 (20)kV/0,4 kV Gabela (1910) na dijelu naseljenog mjesta Ljubine na navedenom 
zemljištu radi postavljanja betonskih elektro stubova.

Kako su se u konkretnom slučaju stekli uslovi iz člana 14. Zakona o eksproprijaciji, to 
je odlučeno kao u dispozitivu rješenja.

Protiv ovog rješenja ne može se izjaviti žalba ali se može uložiti tužba i pokrenuti 
Upravni spor kod Kantonalnog suda u Sarajevu u roku od 30 dana od dana prijema ovoga 
rješenja. Tužba se predaje u dva istovjetna primjerka,a uz istu se prilaže rješenje u orginalu 
ili prepisu, taksirana sa 100,00 KM po Tarifnom broju 23. Zakona o sudskim taksama 
prečišćeni tekst (“Sl. novine Kantona Sarajevo” br; 36/14).

Obrađivać, Fazlić Velid, dipl. pravnik

DOSTAVLJENO                                               PREDSJEDAVAJUĆI 
  OPĆINSKOG VIJEĆA 

1. JP “Elektroprivreda” BiH d.d. Sarajevo                                     Damir Filipović, s.r. 
     Podružnica “Elektrodistribucija” Sarajevo
     Ul. Vilsonovo šetalište 15 Sarajevo
2. Služba za prostorno uređenje
    i stambeno komunalne poslove
3. U spis predmeta

